
1 | ᒪ ᒃ ᐱ ᖅ ᑐ ᒐ ᖅ   

 

 

 

 

 

 

ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᒪᓕᒐᓕᕆᔨᒃᑯᓐᓂ 2017-2018  

 

 

 

 

  



2 | ᒪ ᒃ ᐱ ᖅ ᑐ ᒐ ᖅ   

ᐃᓗᓕᖏᑦ 

 

ᐱᒋᐊᕐᓂᖓ ......................................................................................................................................................................................................................................... 3 

ᐊᒡᒍᖅᓯᒪᓂᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ................................................................................................... 3 

ᐊᒡᒍᖅᓯᒪᓂᖓ 2: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓄᑦ ᐃᑲᔫᑎᑦ                   

.......................................................................................................6  

ᐊᒡᒍᖅᓯᒪᓂᖓ 3: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᑲᒪᒋᔭᐅᔾᔪᑎᓄᑦ ᐱᓕᕆᐊᑦ             

.............................................................................................................................8  

ᐅᐃᒍᖓ A: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ − ᑮᓇᐅᔭᓕᕆᔾᔪᑎᑦ 

ᐅᓂᒃᑳᑦ..................................................................................12 

 

 

 

 

 

 

 

 

 

 

 

 

 

 

 

 

 

  



3 | ᒪ ᒃ ᐱ ᖅ ᑐ ᒐ ᖅ   

 

ᐱᒋᐊᕐᓂᖓ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᓚᒋᔭᐅᕗᖅ ᓄᓇᓕᖕᓂ  ᒪᓕᒐᕋᓛᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂ. 

ᐃᓗᓕᖃᖅᐳᖅ ᐱᖓᓱᓂᒃ ᐱᓕᕆᐊᒃᓴᓂᒃ: 

1) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 

ᐊᐅᓚᑦᑎᔨᖓᓐᓄᑦ; 

2) ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ, ᐊᐅᓚᑕᐅᔪᑦ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ 

ᐃᑲᔪᖅᑐᐃᔨᑦ ᐱᓕᕆᐊᒃᓴᑦ ᐊᐅᓚᑦᑎᔨᖓᓐᓄᑦ;   
 

3) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 

ᐊᐅᓚᑦᑎᔨᖓᓐᓄᑦ; 

 

ᐱᖓᓱᓂᒃ ᐃᖅᑲᓇᐃᔮᓖᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᑦ, ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓄᑦ ᐊᐅᓚᑦᑎᔨᒧᑦ ᐃᖅᑲᓇᐃᔮᒃᓴᖅ 

ᑮᓇᐅᔭᖃᖅᑎᑕᐅᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᒪᓂᕆᔭᖏᓐᓄᑦ.  

ᐱᒋᐊᕐᓗᒍ ᐊᐃᕆᓕ 1, 2016, ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ ᐱᑎᑕᐅᓚᐅᖅᐳᑦ ᑕᓪᓕᒪᓄᑦ ᐅᑭᐅᓄᑦ ᑮᓇᐅᔭᓂᒃ 

ᑲᓇᑕᒥ ᒐᕙᒪᒃᑯᑦ ᐊᑐᐊᒐᓕᕆᕝᕕᖓᓐᓂᒃ ᐱᕋᔭᒃᑕᐅᓯᒪᔪᓄᑦ ᐱᕙᓪᓕᐊᖁᓪᓗᒋᑦ ᐊᑐᓕᖅᑕᐅᖁᓪᓗᒋᓪᓗ 

ᐱᓕᒻᒪᒃᓴᖅᑕᐅᔪᒃᓴᓄᑦ ᐃᓕᓐᓂᐊᖅᑕᐅᔪᒃᓴᓄᓪᓗ ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖅᑳᖅᐸᒃᑐᓄᑦ, ᐱᕋᔭᒃᑕᐅᔪᓄᑦ 

ᐱᔨᑦᑎᕋᖅᑎᑦ ᐃᖅᑲᓇᐃᔭᖅᑎᓄᑦ, ᐊᑭᓕᖅᓱᖅᑕᐅᙱᖦᖢᑎᒡᓗ ᐱᓕᕆᖃᑕᐅᓲᓄᑦ ᑭᐅᖃᑦᑕᖅᑐᓄᑦ ᐱᕋᔭᒃᑕᐅᓯᒪᔪᓄᑦ 

ᑕᒪᐃᓐᓂᓕᒫᖅ. ᐅᑯᐊ ᑮᓇᐅᔭᑦ ᐊᑐᐃᓐᓇᐅᑎᑦᑎᓲᖑᖕᒥᔪᑦ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐊᔪᕈᓐᓃᕈᑎᒃᓴᓂᒃ ᐱᕋᔭᒃᑕᐅᔪᓄᑦ 

ᐃᓚᖏᓐᓄᓪᓗ ᖃᖓᑕᓲᒃᑯᑦ ᐊᐅᓪᓚᕈᓐᓇᖁᓪᓗᒋᑦ ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ. ᐊᒻᒪᓗ, ᐅᑯᐊ ᑮᓇᐅᔭᑦ 

ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖅᑕᐅᔾᔪᑎᓄᑦ ᐃᓚᒋᔭᐅᖃᑕᐅᖕᒥᔪᑦ ᐃᑲᔫᑎᒃᓴᓄᓪᓗ ᐱᕋᔭᒃᑕᐅᓯᒪᔪᑦ ᑲᒪᔨᖏᑦᑕ 

ᐊᐅᓚᑦᑎᔨᒧᑦ ᐊᒻᒪ ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐱᓕᕆᐊᒃᓴᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ. ᑲᑎᖦᖢᒋᑦ ᐊᑭᖓ 

ᑮᓇᐅᔭᓂᒃ ᐊᑭᖃᖅᑎᒋᕗᖅ $2.5 ᒥᓕᐊᓂᒃ, ᐅᕝᕙᓘᓐᓃᑦ $500,000 ᐊᕐᕌᒍᑕᒫᑦ. 

ᐊᒡᒍᖅᓯᒪᓂᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 2017-

2018 

ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 

 

ᐱᕋᔭᒃᑕᐅᔪᓄᑦ ᐱᖁᔭᖅ ᓴᖅᑭᔾᔪᑕᐅᕗᖅ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 

ᐊᑐᐃᓐᓇᐅᑎᑦᑎᖃᑦᑕᖅᐳᓪᓗ ᓴᖅᑭᑕᐅᕙᓪᓕᐊᔪᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑲᑎᒪᔨᓄᑦ ᑮᓇᐅᔭᑦ 

ᓴᓂᕐᕙᒃᑕᐅᔾᔪᑎᒃᓴᖏᓐᓂᒃ. 

ᐱᕋᔭᒃᑕᒥᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᐊᔾᔨᐅᙱᑦᑐᒨᓪᓗᓂ ᐱᔾᔪᑎᖓ ᑮᓇᐅᔭᖃᕐᕕᐅᔪᖅ 

ᐋᖅᑭᐅᒪᑎᑕᐅᓲᑦ ᑭᓇᐅᔭᑦ ᐃᓯᖅᐸᓪᓕᐊᔾᔪᑎᖏᑦ ᐱᕋᔭᒃᑕᕕᓃᑦ ᐊᑭᓕᖅᑕᐅᔾᔪᑎᖏᑦ ᐃᖅᑲᖅᑐᐃᔨᒧᑦ 
ᐃᓱᒪᓕᐅᕈᑕᐅᕙᒃᖢᑎᒃ. ᐋᖅᑭᒃᑕᐅᓚᐅᖅᐳᖅ ᐃᑲᔪᖅᑕᐅᖁᓪᓗᒋᑦ ᓄᓇᓕᖕᓂ ᑐᙵᕕᓖᑦ ᐱᓕᕆᐊᒃᓴᑦ ᐊᒻᒪ ᐱᓕᕆᐊᑦ 

ᐱᔨᑦᑎᕋᕈᑕᐅᓲᑦ ᐃᑲᔫᑕᐅᓲᓪᓗ ᐱᕋᔭᒃᑕᐅᓯᒪᔪᓄᑦ.  ᐱᖃᓯᐅᔾᔭᐅᔪᑦ ᐅᑯᐊ: 

 

ᐱᓕᒻᒪᒃᓴᕐᓂᖅ ᑐᕌᒐᖃᖅᑐᖅ ᐅᔾᔨᕆᔭᐅᖁᔨᓪᓗᒋᑦ ᓄᓇᓕᖕᓂ ᐱᔾᔪᑎᒃᓴᖅᓯᐅᖅᑏᑦ ᐱᔭᐅᒋᐊᓕᖕᓂᒃ 

ᖃᓄᐃᑦᑑᓂᖏᓐᓂᒡᓗ ᐱᕋᔭᒃᑕᐅᓯᒪᔪᑦ; 

ᐱᔨᑦᑎᕋᐅᑎᑦ ᐃᑲᔫᑕᐅᓲᑦ ᐱᕋᔭᒃᑕᐅᓯᒪᔪᓄᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓄᖕᓂᒃ ᐃᑲᔪᖅᓱᐃᑎᓪᓗᒋᑦ, 

ᐱᔨᑦᑎᕋᖅᑕᐅᓯᒪᔪᑦ ᑲᒪᒋᔭᐅᒃᑲᓐᓂᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑐᑭᓯᒋᐊᕈᑎᑦ ᐊᒻᒪ ᐱᓕᕆᐊᕆᔭᐅᔪᒃᓴᑦ 

ᐊᓯᖏᓐᓄᑦ ᐱᓕᕆᔨᓄᑦ ᑐᓐᓂᖅᑯᑕᐅᕙᒡᓗᑎᒃ; 

ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓗᓂ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᓕᕆᐊᕆᔭᕆᐊᖃᖅᑕᖏᓐᓂᑦ 

ᐱᓂᕐᓗᒃᑕᐅᓯᒪᔪᑦ, ᐊᑐᐃᓐᓇᐅᑎᑦᑎᓗᓂ ᐱᔨᑦᑎᕋᕈᑎᓂᑦ, ᐱᕋᔭᒃᑕᐅᓯᒪᔪᓄᑦ ᓴᐳᓐᓂᐊᖅᑎᑰᖓᔪᑎᒍᑦ ᐊᒻᒪᓗ 

ᐱᓕᕆᔾᔪᓯᖏᑎᒍᑦ,  ᐊᒻᒪᓗ ᐱᔾᔪᓯᐅᔪᓄᑦ ᐊᒃᑐᐊᓂᖃᖅᑐᓄᑦ ᐱᓂᕐᓗᒃᑕᐅᓂᑯᓄᑦ; ᐊᒻᒪ  

 

ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᑲᐅᓛᒃᑯᑦ ᐱᓕᕆᐊᖑᖃᑦᑕᖅᓯᒪᔪᑦ ᐱᔾᔪᑕᐅᓲᓂᒃ ᓴᖅᑭᑦᑎᓂᐊᖅᑎᓪᓗᒋᑦ 

ᐱᕋᔭᒃᑕᐅᖃᑦᑕᖅᑐᓂᒃ ᑲᓇᑕᓕᒫᒥ ᐱᕙᓪᓕᐊᑎᑕᐅᓂᖏᓪᓗ ᖃᓄᐃᓕᐅᕈᑕᐅᔪᒪᔪᑦ ᐊᑲᐅᓛᒃᑯᑦ 

ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᓄᓇᕗᒥᐅᓄᑦ ᐱᕋᔭᒃᑕᐅᓂᒃᑯᑦ ᐋᓐᓂᖅᑕᐅᓯᒪᔪᓄᑦ. 
 

ᑐᒃᓯᕋᐅᓯᐅᖁᔨᓪᓗᑎᒃ ᑐᓴᒐᒃᓴᙳᖅᑎᑕᐅᓚᐅᖅᐳᖅ ᓄᓇᕗᒻᒥ ᓄᓇᓕᓕᒫᓄᑦ ᐅᑭᐅᕐᒥ ᒪᕐᕈᐃᖅᑕᐅᓪᓗᓂ 

(ᐅᐱᕐᖔᒃᑯᑦ ᐊᒻᒪ ᐅᑭᐅᒃᓵᒃᑯᑦ). ᑐᒃᓯᕋᐅᓯᐅᖁᔨᔪᑦ ᕿᒥᕐᕈᔭᐅᓚᐅᖅᐳᑦ ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ 

ᑮᓇᐅᔭᖃᕐᕕᖕᒧᑦ ᐃᑲᔪᖅᑕᐅᔪᑦ ᐊᑐᓕᖁᔭᐅᔪᓪᓗ ᐱᓕᕆᐊᑦ ᐊᐅᓪᓚᖅᑎᑕᐅᓗᑎᒃ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐊᖏᖅᑕᐅᖁᓪᓗᒋᑦ. 

 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ  

 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐱᖓᓱᓂᒃ ᑲᑎᒪᔨᖃᖅᐳᑦ, ᐊᑐᓂ ᓄᓇᕗᒻᒥ ᐊᕕᒃᓯᒪᓂᕆᔭᖏᓐᓂᒃ 

ᑭᒡᒐᖅᑐᐃᔨᓂᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑎᒃᑯᐊᖅᑕᐅᓲᑦ ᐱᔨᑦᑎᕋᖅᑎᐅᖁᔭᐅᓪᓗᑎᒃ ᓄᓇᖃᕐᕕᒋᔭᖏᓐᓂᒃ 

ᑲᒪᒋᔭᐅᖁᓪᓗᒋᑦ ᐅᑭᐅᓄᑦ ᐱᖓᓱᓄᑦ ᑎᑭᓪᓗᒍ. ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᓄᓇᓕᖕᓂ 

ᐃᓚᒋᔭᐅᑦᑎᐊᖅᐳᑦ ᖃᐅᔨᒪᑦᑎᐊᖅᖢᑎᒃ ᐱᓕᕆᖃᑦᑕᖅᓯᒪᓂᑰᑦᑎᐊᖅᖢᑎᒡᓗ ᒪᓕᒐᓕᕆᓂᕐᒨᖓᔪᓂᒃ ᐊᒻᒪ 

ᐃᓄᓕᕆᔾᔪᑕᐅᓲᓂᒃ. 
 

ᐅᑯᐊ ᑕᕝᕙ 2017-18 ᑲᑎᒪᔨᕋᓛᖑᓚᐅᖅᑐᑦ:  
 

• ᐅᓘᑕ ᐅᖔᓛᖅ, ᕿᑭᖅᑖᓗᖕᒥ ᑭᒡᒐᖅᑐᐃᔪᖅ (ᑲᑎᒪᑎᑦᑎᔨ);  

• ᑭᐊᓐᑖᓪ ᒍᕇᓐᓕ−ᐊᕐᓇᕕᒐᖅ, ᕿᑎᕐᒥᐅᓂᒃ ᑭᒡᒐᖅᑐᐃᔪᖅ; ᐊᒻᒪ  

• ᓯᓰᓕᐊ ᑲᕐᓚᒃ, ᑭᕙᓪᓕᕐᒥᐅᓂᒃ ᑭᒡᒐᖅᑐᐃᔪᖅ 

 
 

ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑕᐅᔭᕆᐊᓕᖕᓄᑦ ᐊᐅᓚᑦᑎᔨ  

ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑕᐅᒋᐊᓕᖕᓄᑦ ᐊᐅᓚᑦᑎᔨ ᐅᑯᓄᖓ ᐃᑲᔪᖅᓱᐃᖃᑦᑕᕆᐊᖃᕐᓂᐊᖅᐳᖅ: 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ − ᐊᐅᓚᑦᑎᔨᖓᑦ ᐱᓕᒻᒪᒃᓴᖅᑎᑦᑎᓲᖑᕗᖅ ᑲᑎᒪᔨᕋᓛᓂᒃ ᐃᑲᔪᖅᖢᒋᑦ 

ᑲᑎᒪᔨᕋᓛᑦ ᐊᐅᓚᓂᕆᔭᖏᑦ.  ᐊᐅᓚᑦᑎᔨ ᐃᑲᔪᖃᑦᑕᕐᒥᔪᖅ ᑲᑎᒪᔨᕋᓛᓂᒃ ᑐᓴᒐᒃᓴᖃᖅᐸᑕ ᑐᓴᖅᑎᑦᑎᖃᑦᑕᖁᓪᓗᒋᑦ 

ᒫᓐᓇᓕᓴᕐᓂᒃ ᐱᔾᔪᑕᐅᕈᓘᔭᖅᐸᒃᑐᓂᒃ ᐱᕋᔭᒃᑕᐅᓯᒪᔪᓄᑦ ᓄᓇᓂᒃ ᑭᒡᒐᖅᑐᐃᕝᕕᒋᔭᖏᓐᓂᒃ ᐅᖃᐅᓯᖃᖅᐸᒡᓗᑎᒡᓗ 

ᖃᓄᐃᓕᐅᕈᑕᐅᔪᒪᔪᓂᒃ ᐃᑲᔪᖅᐸᒡᓗᓂᓗ ᑕᒪᒃᑯᓂᖓ ᐱᔾᔪᑕᐅᕈᓘᔭᖅᑐᓂᒃ ᓴᖅᑭᑦᑎᒃᑲᓐᓂᖅᐸᒡᓗᑎᒃ. 

ᐱᕋᔭᒃᑕᐅᔪᕕᓃᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᑐᒃᓯᕋᖅᑐᑦ − ᐊᐅᓚᑦᑎᔨ ᐃᑲᔪᖃᑦᑕᖅᐳᖅ ᐃᓄᖕᓂᒃ ᐊᒻᒪ 

ᒐᕙᒪᒃᑯᓐᓅᙱᑦᑐᖅ ᑲᑐᔾᔨᖃᑎᒌᑦ ᓴᖅᑭᑦᑎᖁᓪᓗᒋᑦ ᐊᑑᑎᖃᑦᑎᐊᖅᑐᓂᒃ ᐱᓕᕆᐊᓂᒃ ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ 

ᒪᒥᓴᖅᐸᓪᓕᐊᔪᓄᑦ ᐱᔪᓐᓇᕐᓂᖅᑖᖅᑎᓪᓗᒋᓪᓗ ᐱᕋᔭᒃᑕᐅᔪᕕᓃᑦ.   ᐊᐅᓚᑦᑎᔨ ᐃᑲᔪᖃᑦᑕᕐᒥᔪᖅ ᑐᒃᓯᕋᖅᑐᓂᒃ 

ᑐᒃᓯᕋᐅᓯᐅᕐᓂᕐᒥᒃ ᐊᒻᒪ ᐅᓂᒃᑳᓕᐅᕐᓂᕐᒥᒃ. 

ᐃᓄᖕᓄᑦ ᐅᔾᔨᕆᔭᐅᑎᑦᑎᓂᖅ − ᐊᐅᓚᑦᑎᔨ ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᓱᐃᕙᒡᓗᓂ ᐊᒃᑐᐃᔾᔪᑕᐅᓲᓂᒃ 

ᐱᕋᔭᒃᑕᐅᓯᒪᔪᓄᑦ ᐊᒻᒪ ᐃᑲᔪᖅᑐᐃᕙᒡᓗᑎᒃ ᐊᑐᐃᓐᓇᐅᔪᓂᒃ ᓄᓇᓕᖕᓂ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 2017-2018−ᒥ 

 

ᖁᓕᑦ ᐱᓕᕆᐊᒃᓴᑦ ᐊᖏᖅᑕᐅᓚᐅᖅᐳᑦ ᑮᓇᐅᔭᖃᖅᑎᑕᐅᓚᐅᖅᐳᓪᓗ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒃᑯᑦ. 7−ᐅᓪᓗᑎᒃ 

ᐱᓕᕆᐊᒃᓴᑦ ᐱᐊᓂᒃᑕᐅᑦᑎᐊᓚᐅᖅᐳᑦ 2017-2018−ᒥ; ᐊᑕᐅᓯᖅ ᓄᖅᑲᖅᑎᑕᐅᓚᐅᖅᖢᓂ ᒪᕐᕉᒡᓗ 

ᐱᐊᓂᒃᑕᐅᓚᐅᙱᖦᖢᑎᒃ. 

 
 

ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᐱᓕᕆᐊᑦ 
 

ᑲᑐᔾᔨᖃᑎᒌᑦ/ 

ᓄᓇᓕᒃ 
ᐱᓕᕆᐊᖅ/ᓇᓗᓇᐃᖅᓯᒪᓂᖓ 

ᐊᖏᑕᐅᔪᑦ CA 

2016/17 ᐊᒻᒪ 

2017/18 

ᑮᓇᐅᔭᑦ 

ᐊᑭᓕᐅᑎᑦ 

2017/18−ᒧᑦ 

ᑮᓇᐅᔭᑦ 

ᐱᔭᐅᓂᑯᑦ 

2017/18−ᒥ   

ᐱᓕᕆᐊᖅ 

ᖃᓄᐃᓕᖓᓂᖓ 

ᑲᑕᐅᔭᖅ ᐊᕐᓇᓄᑦ 

ᕿᒫᕝᕕᒃ, 

ᑲᖏᖅᖠᓂᕐᒥ 

ᕿᒫᕝᕕᖕᒥ ᐃᖅᑲᓇᐃᔭᖅᑎᑦ 

ᐱᓕᒻᒪᒃᓴᖅᑎᑕᐅᓂᖏᑦ 

ᖃᐅᔨᒪᓕᖁᓪᓗᒋᑦ 

ᐱᔨᑦᑎᕋᖅᑕᐅᔪᑦ 

ᐱᔭᕆᐊᖃᖅᑕᖏᓐᓂᒃ. 

$ 8,665.96 $ 4,332.98  

 

ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᓴᓪᓕᕐᒥ ᐊᕐᓇᐃᑦ 

ᐃᑲᔪᖅᑎᐅᖃᑎᒌᑦ 

ᓴᓪᓕᖅ 

ᐃᑲᔪᖅᓱᐃᔾᔪᑎᑦ ᐊᕐᓇᓄᑦ 

ᖁᓱᔪᓐᓃᖅᐹᓪᓕᕈᑎᒃᓴᑦ, 

ᐃᒻᒥᓂ 

ᑕᑎᒋᔪᓐᓇᖅᓯᑦᑎᐊᕐᓗᑎᒃ 

ᖃᐅᔨᒪᑦᑎᐊᓕᕐᓗᑎᒡᓗ 

ᐱᔪᓐᓇᐅᑎᒋᔭᐅᔪᓂᒃ 

ᐃᓅᖃᑕᐅᔪᓐᓇᖅᓯᖁᓪᓗᒋᑦ 

ᐃᓅᓯᕐᒥᓂᒃ 

ᐋᓐᓂᖅᓱᖅᑕᐅᕙᒍᓐᓃᕐᓗᑎᒃ 

 

$ 10,575.00 
 

 

$ 10,575.00   
 

ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᐊᕐᓇᐃᑦ 

ᒪᒥᓴᖅᑎᑕᐅᕙᒃᑐᑦ, 

ᐊᕐᕕᐊᕐᒥ 

ᐃᑲᔪᖅᑐᐃᔾᔪᑎᒃᓴᑦ ᐊᕐᓇᓄᑦ 

ᐃᓅᖃᑕᐅᖁᓪᓗᒋᑦ 

ᖃᓄᐃᙱᑦᑎᐊᕐᓗᑎᒃ, 

ᐋᓐᓂᖅᓱᖅᑕᐅᕙᙱᓪᓗᑎᒃ 
 

$ 7,500.00 
$         

0.00 
$ 832.61 

ᐱᓕᕆᐊᖅ 

ᐱᐊᓂᒃᓯᒪᙱᑦᑐᖅ 

ᓇᐅᔮᓂ ᐃᓐᓇᐃᑦ 

ᐃᓅᓯᓕᕆᔭᐅᔪᑦ, 

ᓇᐅᔮᑦ 

ᐃᓐᓇᕐᓄᑦ ᐃᓅᓯᓕᕆᔭᐅᓂᖅ. 

ᐱᖅᑯᓯᕆᔭᐅᔪᖅᑎᒍᑦ 

ᐃᓅᓯᓕᕆᔭᐅᓐᓇᖅᑐᖅ 

ᐃᑲᔪᖅᑕᐅᓐᓇᖅᑐᓪᓗ  

$14,399.74 
 

$ 8,081.67  
ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᕿᑎᕐᒥᐅᓂ 

ᐱᐅᓯᑐᖃᓕᕆᔨᒃᑯᑦ 

ᑲᑐᔾᔨᖃᑎᒌᑦ, 

ᐃᖃᓗᒃᑑᑦᑎᐊᖅ 

ᐱᓕᒻᒪᒃᓴᕐᓂᖅ ᐃᒻᒥᓂᒃ 

ᐅᐱᒋᔪᓐᓇᖅᓯᓗᑎᒃ ᐊᒻᒪ 

ᐃᓄᐃᑦ ᖃᐅᔨᒪᔭᑐᖃᖏᑦ 
 

$15,000.00 $        0.00 $ 7,500 
ᐱᓕᕆᐊᖅ 

ᐱᐊᓂᒃᓯᒪᙱᑦᑐᖅ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᑦ 

ᑲᑎᒪᔨᕋᓛᖏᑦ, 

ᐃᒃᐱᐊᕐᔪᒃ 

 

ᐱᖅᑯᓯᕆᔭᐅᔪᖅᑎᒍᑦ 

ᐃᓅᓯᓕᕆᔭᐅᓐᓇᖅᑐᖅ 

ᐃᑲᔪᖅᑕᐅᓐᓇᖅᑐᓪᓗ 

ᐱᕋᔭᒃᑕᐅᓯᒪᔪᓄᑦ 
 
 

$10,519.89 $ 5,259.95    
ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᐃᖑᑦᓯᔨᑦ ᐃᒐᔩᑦ 

ᑭᙵᐃᑦ 

ᒪᒃᑯᒃᑐᑦ ᐊᖓᔪᖅᑳᕆᔭᐅᔪᑦ 

ᐱᓕᕆᖃᑎᒌᑦᑎᐊᕈᓐᓇᖅᓯᓗᑎᒃ 

 

$12,900.00 
 

$ 8,629.44 $ 4,270.56 
ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᐊᓐᓇᐅᒪᒐᓲᑎᑦ/ 

ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᑦ 

ᑲᑎᒪᔨᕋᓛᖏᑦ, 

ᐸᖕᓂᖅᑑᖅ 

ᐃᓅᓯᓕᕆᔭᐅᓐᓇᖅᑐᖅ 

ᐃᑲᔪᖅᑕᐅᓐᓇᖅᑐᓪᓗ 

ᐱᕋᔭᒃᑕᐅᓯᒪᔪᓄᑦ 

$ 9,755.85 $ 4,350.00  
ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

ᐅᑭᐅᖅᑕᖅᑐᒥ 

ᓄᑕᖅᑲᑦ ᒪᒃᑯᒃᑐᓪᓗ 

ᑐᙵᕕᖓᑦ,  

ᐃᖃᓗᐃᑦ 

 

ᓯᕗᓕᖅᑎᙳᕆᐅᖅᓴᔪᑦ 

ᐃᑲᔪᖅᑐᐃᔾᔪᑎᒃᓴᑦ ᒪᒃᑯᒃᑐᑦ 

ᐱᕋᔭᒃᑕᐅᓯᒪᔪᑦ 
 

 

$10,811.70 
 

$ 10,458.99  
ᐱᓕᕆᐊᑦ 

ᐱᐊᓂᒃᑕᐅᑦᑎᐊᖅᑐᑦ 

   $ 

51,688.03 

$ 

12,603.17 

 

 

*ᒪᒃᑯᒃᑐᑦ ᐃᓅᓯᓕᕆᔭᐅᔪᓄᑦ ᐃᑲᔪᖅᑐᐃᔾᔪᑎᑦ ᐱᓕᕆᐊᒧᑦ ᑐᒃᓯᕋᐅᑕᐅᓯᒪᔪᑦ ᖁᔭᓈᖅᑕᐅᓚᐅᖅᐳᖅ ᒪᓕᒐᕋᓛᓕᕆᔨᒃᑯᑦ 

ᑲᑎᒪᔨᖏᓐᓄᑦ ᒥᑦᑎᒪᑕᓕᖕᒥ − ᒫᑦᓯ 1, 2017-ᒥ. 

 
 
 
 
 
 
 

 
ᐊᒃᓱᕈᕐᓇᖅᑐᖅᑕᖃᓚᐅᙱᑦᑐᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔫᑎᑦ ᑮᓇᐅᔭᓂᒃ 2017-2018 ᐊᕐᕌᒍᒥ.  

 
 

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ  

ᐱᕋᔭᒃᑕᐅᔪᑦ ᐱᔨᑦᑎᕋᖅᑎᒃᑯᓐᓄᑦ ᐊᐅᓚᑦᑎᔨ ᖃᐅᔨᓇᓱᐃᓐᓇᖃᑦᑕᕐᓂᐊᖅᐳᖅ ᐃᓱᒪᒋᔭᒃᓴᑦᑎᐊᕙᖕᓂᒃ 

ᑐᓴᐅᒪᔪᓕᕆᔾᔪᑎᓄᑦ ᖃᓄᐃᓕᐅᕈᑕᐅᔪᒪᔪᓂᒃ ᑎᓕᐅᕈᑎᒃᓴᑦ ᓄᓇᓕᖕᓂ ᐱᓕᕆᔨᐅᖃᑕᐅᔪᓄᑦ ᑲᑐᔾᔨᖃᑎᒌᒡᕕᖕᓄᓪᓗ 

ᐱᕋᔭᒃᑕᐅᓯᒪᔪᑦ ᐊᔪᙱᑎᑕᐅᖁᓪᓗᒋᑦ ᐃᑲᔫᑎᒃᓴᑦ ᑮᓇᐅᔭᑦ.  

 

ᓄᓇᕗᒻᒥ ᐱᕋᔭᑦᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ − ᑮᓇᐅᔭᓕᕆᔾᔪᑎᑦ ᐅᓂᒃᑳᑦ 

2017-2018 

ᑕᑯᓗᒍ ᐅᐃᒍᖓ A.  

ᐊᒃᓱᕈᕐᓇᖅᑐᑦ  

ᐊᒡᒍᖅᓯᒪᓂᖓ 2: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᑦ 2017-

2018−ᒥ  

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᑦ ᐊᑐᐃᓐᓇᐅᑎᑦᑎᓲᖑᕗᑦ ᑮᓇᐅᔭᑎᒍᑦ ᐃᑲᔪᖅᓱᐃᔾᔪᑎᓂᒃ 

ᐱᕋᔭᒃᑕᐅᓯᒪᔪᓄᑦ ᐊᓂᒎᑎᓯᒪᔪᓄᓪᓗ ᖃᖓᑦᑕᐅᑎᓄᑦ ᐅᐸᒍᑎᔪᓐᓇᖁᓪᓗᒋᑦ ᐃᖅᑲᖅᑐᖅᑕᐅᓕᒑᔪᓄᑦ ᓄᓇᖏᑦᑕ 

ᓯᓚᑖᓂ ᐃᖅᑲᖅᑐᐃᔪᖃᕆᐊᖃᕌᖓᑦ. ᑖᒃᑯᐊ ᐃᓚᖃᖅᐳᑦ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᓂᒃ ᖃᖓᑦᑕᐅᑎᓄᑦ, 

ᑐᔪᕐᒥᔾᔪᑎᓄᑦ, ᐊᒻᒪ ᓂᕆᔾᔪᑎᓄᑦ ᐃᖅᑲᖅᑐᖅᑕᐅᔪᖃᕐᓂᓕᒫᖓᓂᒃ. ᐱᓕᕆᐊᖅ ᐱᕕᖃᕈᑕᐅᖕᒥᔪᖅ ᐱᕋᔭᒃᑕᐅᓯᒪᔪᑦ 

ᖃᖓᑦᑕᐅᑎᓄᑦ ᐃᑲᔪᖅᑐᐃᔨᑦ ᐊᐅᓚᑦᑎᔨᖓᑦ ᐊᐅᓪᓚᕈᓐᓇᖁᓪᓗᒍ ᖃᖓᑕᓲᒃᑯᑦ ᐊᔾᔨᒌᙱᑦᑐᓄᑦ ᓄᓇᓕᖕᓂᑦ ᓄᓇᕗᒻᒥ 

ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᐃᓚᒌᓪᓗ ᐃᖅᑲᖅᑐᖅᑕᐅᔪᖃᓚᐅᙱᓐᓂᖓᓂ, ᐃᖅᑲᖅᑐᐃᔪᖃᖅᑎᓪᓗᒍ ᐊᒻᒪ 

ᐃᖅᑲᖅᑐᐃᕌᓂᒃᑎᓪᓗᒋᑦ. 

 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐃᖅᑲᖅᑐᐃᕕᖕᒦᖃᑕᐅᓂᖅ  

2017-2018−ᒥ, ᐱᕋᔭᒃᑕᐅᔪᑦ ᖃᖓᑦᑕᐅᑎᓄᑦ ᐃᑲᔪᖅᑐᐃᔪᓄᑦ ᐊᐅᓚᑦᑎᔨ ᒪᕐᕉᖕᓄᑦ ᓄᓇᓕᖕᓄᐊᓚᐅᖅᐳᑦ (ᐅᖅᓱᖅᑑᖅ 

ᐊᒻᒪ ᒥᑦᑎᒪᑕᓕᒃ) ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᐃᖅᑲᖅᑐᖅᑕᐅᔪᖃᕆᐊᖃᖅᑎᓪᓗᒍ ᓄᓇᖏᓐᓂᒃ. 

ᐃᑲᔪᖅᑐᐃᔾᔪᑕᐅᔪᑦ ᐃᓚᖃᖅᐳᑦ ᐱᕋᔭᒃᑕᐅᓯᒪᔪᑦ ᐱᕙᒌᔭᖅᐸᒡᓗᒋᑦ ᐃᓚᖏᓪᓗ ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ, 

ᐃᑲᔫᑎᒃᓴᑦ ᓴᖅᑭᐅᕋᕐᓗᒋᑦ ᐱᓕᕆᔨᓄᓪᓗ ᓅᑎᑦᑎᑲᑕᒡᓗᑎᒃ ᐱᖅᑯᓯᒃᑯᑦ, ᑎᑎᕋᕐᕕᖕᒥ ᐱᓕᕆᐊᖑᔭᕆᐊᖃᖅᑐᒃᑯᑦ, ᐊᒻᒪ 

ᐋᓐᓂᐊᕕᖕᒥ ᐃᓅᓯᓕᕆᔭᐅᔾᔪᑎᒃᑯᑦ ᐃᖅᑲᖅᑐᐃᔪᖃᖅᑎᓪᓗᒍ ᐃᖅᑲᖅᑐᐃᔪᖄᓂᒃᑎᓪᓗᒍᓗ. 

ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔪᖅᑐᐃᔾᔪᑎᓄᑦ ᐊᐅᓚᑦᑎᔨ ᓴᓂᑭᓗᐊᕐᒧᐊᓚᐅᕆᕗᖅ ᐊᑐᐃᓐᓇᕈᖅᑎᑦᑎᔭᖅᑐᖅᖢᓂ 

ᑲᑐᔾᔨᖃᑎᒌᓄᑦ ᐸᕐᓇᐅᑎᓄᑦ ᐃᑲᔫᑎᒃᓴᓂᒃ ᐊᑐᐃᓐᓇᕈᖅᑎᑦᑎᔭᖅᑐᖅᖢᓂ ᐃᖅᑲᖅᑐᐃᕕᒃᑯᑦ ᓈᓚᒃᑕᐅᓂᐊᖅᑐᒥᒃ 

ᐃᖅᑲᖅᑐᐃᕕᖕᒦᑦᑐᖃᕆᐊᖃᓚᐅᖅᐳᕐᓗ 19−ᓂᒃ ᐱᕋᔭᒃᑕᐅᓯᒪᔪᓂᒃ ᖁᓄᔪᕐᓂᐊᖅᑕᐅᓂᑯᓂᒃ.  

 

 

ᐃᑲᔪᖅᑕᐅᒋᐊᓕᑦ ᖃᓄᕈᓘᔭᖅ ᐃᑲᔪᖅᑕᐅᕈᓘᔭᓚᐅᖅᐳᑦ:  

• ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔫᑎᑦ ᑮᓇᐅᔭᖃᖅᑎᑦᑎᓲᖑᕗᑦ ᐱᕋᔭᒃᑕᐅᓯᒪᔪᑦ ᐃᓚᒌᓄᑦ 7-ᐅᔪᓂᒃ 

ᓄᓇᓕᖕᓂ (ᖃᒪᓂ'ᑐᐊᖅ, ᑭᙵᐃᑦ, ᓴᓪᓕᖅ, ᐃᒡᓗᓕᒃ, ᐸᖕᓂᖅᑑᖅ, ᑲᖏᖅᖠᓂᖅ, ᓴᓂᑭᓗᐊᖅ ᐊᒻᒪ 

ᑕᓗᕐᔪᐊᖅ) ᐃᖅᑲᖅᑐᐃᔪᓄᑦ ᐅᐸᒍᓐᓇᖁᓪᓗᒋᑦ ᐃᖃᓗᖕᓂ.   

• ᑮᓇᐅᔭᖃᖅᑎᑕᐅᓚᐅᕐᒥᔪᑦ ᐱᖓᓱᑦ ᐱᕋᔭᒃᑕᐅᓯᒪᔪᑦ, ᐃᑲᔪᖅᓱᖅᑕᐅᔪᑦ ᐃᓚᒥᓄᑦ ᐋᑐᕚᒥᐅᑕᓄᑦ 

ᐃᖅᑲᖅᑐᐃᔪᓃᖃᑕᐅᖁᓪᓗᒋᑦ ᑲᖏᖅᖠᓂᕐᒥ ᐅᓪᓗᒃᑯᑦ ᐊᓯᐊᒎᖓᔪᒃᑯᑦ ᐊᒻᒪ ᒪᕐᕉᒃ ᐱᕋᔭᒃᑕᐅᓯᒪᔫᒃ 

ᐃᑲᔪᖅᓱᐃᔪᓪᓗ ᐃᓚᖏᑦ ᐃᖃᓗᖕᒥᐅᑕᑦ ᐃᖅᑲᖅᑐᐃᔪᓃᖃᑕᐅᖁᓪᓗᒋᑦ ᐸᖕᓂᖅᑑᒥ.   

• ᑲᑎᖦᖢᒋᑦ 38−ᖑᔪᑦ ᐃᓚᒌᑦ ᐱᕋᔭᒃᑕᐅᔪᑦ ᐃᑲᔪᖅᑕᐅᓚᐅᖅᐳᑦ ᓄᓇᕗᒻᒥ ᐱᕋᔭᒃᑕᐅᔪᑦ ᖃᖓᑦᑕᐅᑎᓄᑦ 

ᐃᑲᔪᖅᑐᐃᓗᑎᒃ ᐱᓕᕆᐊᒃᑯᑦ.  

 

ᐱᕋᔭᒃᑕᐅᓯᒪᔪᑦ ᑲᒪᒋᔭᐅᔾᔪᑎᖏᑦ 

ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᑦ ᐱᔭᒃᓴᖃᖅᐳᑦ ᐱᕚᓪᓕᖅᑎᑦᑎᓇᓱᒍᓐᓇᖅᖢᑎᒃ ᐱᕋᔭᒃᑕᐅᓯᒪᔪᓄᑦ ᑲᒪᒋᔭᐅᔾᔪᑎᓄᑦ 

ᐊᓂᒍᐃᓯᒪᔪᓄᓪᓗ ᑭᖑᓂᖔᑦᑎᓐᓂ ᐱᕋᔭᒃᑕᐅᔪᕕᓂᕐᓄᑦ, ᐃᖅᑲᖅᑐᖅᑕᐅᑎᓪᓗᒋᑦ ᐊᒻᒪ ᐃᖅᑲᖅᑐᐃᕌᓂᒃᑎᓪᓗᒋᑦ. 

ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᓴᖅᑭᑦᑎᓚᐅᖅᐳᑦ ᐃᓯᖅᑕᐅᓂᐊᖅᐸᑕ ᑕᑕᑎᕆᐊᓕᖕᓂᒃ ᐋᖅᑭᒃᑕᐅᖁᓪᓗᒋᑦ 

ᐱᔨᑦᑎᕋᖅᑕᐅᔫᑉ ᑐᑭᓯᒋᐊᒐᒃᓴᖏᑦ ᐊᑐᐃᓐᓇᕈᕐᕕᒋᓗᒋᓪᓗ ᑐᑭᓯᒋᐊᒐᒃᓴᓂᒃ ᐃᑲᔪᕐᓗᒋᓪᓗ ᐱᕋᔭᒃᑕᐅᓯᒪᔪᑦ 

ᐃᖅᑲᖅᑐᐃᕕᒃᑰᕆᐊᖃᖅᑎᓪᓗᒋᑦ.  ᐊᒻᒪ ᓱᓕ, ᐃᓯᖅᑕᐅᓂᐊᖅᐸᑕ ᑕᑕᑎᕆᐊᓖᑦ ᐱᕕᖃᕈᑕᐅᓲᖑᖕᒥᔪᑦ 

ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᖁᓪᓗᒋᑦ ᐱᔨᑦᑎᕋᖅᑕᐅᒋᐊᓕᑦ ᐊᑐᐃᓐᓇᕈᕐᕕᒋᓗᒋᑦ ᐱᕋᔭᒃᑕᐅᔪᑦ 

ᐊᒃᑐᖅᑕᐅᑎᓪᓗᒋᑦ ᐅᖃᐅᓯᖃᕐᓗᑎᒃ, ᐱᕋᔭᒃᑕᐅᔪᑦ ᑎᑎᕋᖅᑕᐅᔪᓂᒃ ᑎᒍᔭᐅᓯᒪᔪᓕᕆᔨᒃᑯᓐᓂ ᑲᓇᑕᒥ ᐊᒻᒪ 

ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ. ᐱᕋᔭᒃᑕᐅᔪᑦ ᖃᖓᑦᑕᐅᑎᓄᑦ ᐃᑲᔪᖅᑐᐃᔨᓄᑦ ᐊᐅᓚᑦᑎᔨ ᐅᓂᒃᑳᑲᑕᓚᐅᖅᐳᖅ 

ᐅᖃᖃᑲᑎᖃᑲᑕᒃᖢᓂᓗ ᐱᕋᔭᒃᑕᐅᓯᒪᔪᓄᑦ ᐃᖅᑲᖅᑐᐃᕕᒃᑯᑦ ᑐᑭᓯᑎᑕᐅᕚᓪᓕᕐᓗᓂ ᑐᓴᒐᒃᓴᓂᒡᓗ ᑐᓴᖅᑎᑕᐅᓗᓂ 

ᐱᕋᔭᒃᑕᐅᓯᒪᔪᑦ ᒪᓕᒐᓕᕆᔾᔪᓯᖏᓐᓂᒃ.   

2017-2018 ᐊᕐᕌᒍᒥ, ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᑦ ᐃᑲᔪᕈᓐᓇᓚᐅᖅᐳᑦ 58−ᓂᒃ ᐱᔨᑦᑎᕋᖅᑕᐅᒋᐊᓕᖕᓂᒃ 

14−ᖑᔪᓂᒃ ᓄᓇᓕᖕᓂ. ᑕᒪᓐᓇ ᐃᓚᖃᕈᓐᓇᖅᑐᖅ ᐅᑯᓄᖓᓗ ᑭᒡᓕᖃᙱᖦᖢᓂ:  

• ᐊᓯᖏᓐᓄᑦ ᓅᑕᐅᔪᑦ ᐃᓄᖕᓂᒃ ᐱᐅᓯᕆᔭᐅᔪᒃᑯᑦ ᐃᓅᓯᓕᕆᓂᕐᒥᒃ  

• ᑐᑭᓯᒋᐊᒐᒃᓴᖅᑕᖃᕐᓗᓂ ᐱᔾᔪᑎᓕᖕᓂᒃ ᐱᕋᔭᒃᑕᐅᓯᒪᔪᑦ ᐃᖅᑲᖅᑐᐃᕕᒃᑰᖅᑎᑉᐸᒡᓗᒋᑦ  

• ᐱᕋᔭᒃᑕᐅᓯᒪᔪᑦ ᐊᒃᑐᖅᑕᐅᓯᒪᓂᖏᓐᓄᑦ ᓇᓗᓇᐃᔭᖅᓯᒪᔪᑦ  

• ᑎᑎᕋᖅᑕᐅᖃᑕᐅᓯᒪᓕᕐᓗᑎᒃ ᑎᒍᔭᐅᓯᒪᔪᓕᕆᔨᒃᑯᓐᓂ ᑲᓇᑕᒥ ᐊᒻᒪ ᐊᓄᓪᓚᒃᓰᕕᓕᕆᔨᒃᑯᓐᓂ ᑲᓇᑕᒥ 

• ᑐᑭᓯᒋᐊᒐᒃᓴᓂᒃ ᑐᓴᖅᑎᓪᓗᒍ ᑐᖁᖓᔪᓕᕆᔨ  

• ᐃᖅᑲᖅᑐᐃᕕᖕᒦᖃᑕᐅᕙᒡᓗᓂ ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᒃᑕᐅᓂᑯᓪᓗ ᐊᓐᓇᒃᓯᒪᔪᑦ  

ᓄᓇᓖᑦ ᐅᐸᒃᑕᐅᓚᐅᖅᑐᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᓄᑦ ᐅᑯᐊᖑᓚᐅᖅᐳᑦ ᖃᒪᓂ'ᑐᐊᖅ, ᑭᙵᐃᑦ, ᐃᖃᓗᒃᑑᑦᑎᐊᖅ, 

ᑲᖏᖅᑐᒑᐱᒃ, ᐅᖅᓱᖅᑑᖅ, ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᑰᒑᕐᔪᒃ, ᐸᖕᓂᖅᑑᖅ, ᒥᑦᑎᒪᑕᓕᒃ, ᑲᖏᖅᖠᓂᖅ ᐊᒻᒪ  

ᓴᓂᑭᓗᐊᖅ.  

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐱᓕᕇᓐᓇᖃᑦᑕᖅᐳᖅ ᓴᙱᒃᑎᒋᐊᖅᐸᒃᖢᓂᒋᑦ ᐱᓕᕆᖃᑎᒌᒍᓯᑦ 

ᐊᔾᔨᒌᙱᑦᑐᑦ ᒪᓕᒐᓕᕆᔨᒃᑯᓐᓂ ᐱᓕᕆᖃᑕᐅᔪᑦ ᓴᖅᑭᑦᑎᓂᐊᕐᓗᑎᒃ ᑭᒡᓕᖃᙱᑦᑐᓂᒃ ᐱᔨᑦᑎᕋᐅᑎᓂᒃ 

ᐃᑲᔪᖅᑐᐃᔾᔪᑎᓂᒡᓗ ᐱᕋᔭᒃᑕᐅᓯᒪᔪᓄᑦ. ᐱᓕᕆᐊᖑᑦᑎᐊᖅᓯᒪᔪᖅ ᐊᑭᖏᓐᓂᒃ ᖃᐅᔨᖃᑦᑕᐅᑎᓪᓗᑎᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐃᓄᖕᓂᒃ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ. ᐱᓕᕆᐊᖑᕙᓪᓕᐊᔪᒪᔪᖅ ᐱᕕᖃᕈᑕᐅᕗᖅ 

ᐅᓂᒃᑳᕈᓐᓇᕐᓗᑎᒃ ᑕᐅᑐᓚᐅᖅᑐᑦ ᐃᓚᒋᔭᐅᔪᑦ ᐃᑲᔪᖅᓱᐃᔪᑦ ᐃᓚᐅᑎᑦᑐᓐᓇᕐᓗᒋᑦ ᐃᖅᑲᖅᑐᐃᕕᖕᒧᑦ. 

ᐱᓕᕆᐊᖑᕙᓪᓕᐊᔪᒪᔪᑦ ᓈᒻᒪᖕᒪᑦ ᐱᕋᔭᒃᑕᐅᓯᒪᔪᑦ ᐱᔭᕆᐊᖃᖅᑕᖏᓐᓄᑦ ᐃᓚᖏᓐᓂᒃ ᐃᑲᔪᖅᑎᖃᕈᓐᓇᖅᑎᓪᓗᒋᑦ 

ᐊᒃᓱᕈᕐᓇᖅᑐᓂᒃ ᐃᖅᑲᖅᑐᐃᕕᒃᑰᖅᑐᖃᖅᑎᓪᓗᒍ ᓄᓇᒋᙱᑕᖏᓐᓂᒃ.  

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐅᖃᖃᑎᖃᖅᐳᖅ ᑲᑐᔾᔨᖃᑎᒌᒃᑖᓛᕈᒪᓪᓗᓂ 

ᐱᓕᕆᖃᑎᑖᓛᕈᒪᓪᓗᓂᓗ ᑎᒍᔭᐅᓯᒪᔪᓕᕆᔨᒃᑯᓐᓂ ᖃᐅᔨᒃᑲᖅᐸᒡᓗᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᒃᓯᓚᐅᖅᑐᖅ 

ᕿᓚᒻᒥᐅᔪᒃᑯᑦ ᐊᓂᑎᑕᐅᔪᒪᓐᓂᖅᐸᑦ ᐅᕝᕙᓘᓐᓃᑦ ᕿᒪᕉᑎᓯᒪᓚᐅᑲᖕᓂᐊᖅᐸᑦ ᐃᒃᐱᒋᔭᖃᑦᑎᐊᖅᑐᓄᑦ 

ᓄᖅᑲᖓᓂᐊᖅᑐᓂᒃ. ᐅᓇ ᐱᒻᒪᕆᐅᓪᓗᓂ ᐱᔨᑦᑎᕋᐅᑎᐅᕗᖅ ᐱᕋᔭᒃᑕᐅᓯᒪᔪᓄᑦ, ᐱᕕᖃᕈᑕᐅᔪᓐᓇᕐᓂᖓᓄᑦ 

ᐃᒃᐱᒋᔭᖏᑦᑎᒍᑦ ᐱᕙᒌᔭᕈᓐᓇᕐᓂᐊᕐᒪᑕ ᐃᖕᒥᖕᓂᒃ ᐱᕋᔭᒃᓯᓚᐅᖅᑐᖅ ᐅᑎᕐᓂᐊᓕᖅᐸᑦ ᓄᓇᓕᖕᓄᑦ.    

ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐱᕕᖃᓚᐅᖅᐳᖅ ᐃᓚᐅᔪᓐᓇᖅᖢᓂ ᐱᕋᔭᒃᑕᐅᓯᒪᔪᑦ ᐊᓐᓇᒃᓯᒪᔪᑦ 

ᐱᓇᓱᐊᕈᓯᕐᒥ 2017−ᒥ ᑲᑎᒪᕐᔪᐊᖅᑐᓂᒃ ᐊᑐᐊᒐᓕᕆᔨᒃᑯᓐᓂ ᐊᐅᓚᑕᐅᓪᓗᓂ ᐱᕋᔭᒃᑕᐅᓯᒪᔪᓄᑦ ᐱᔾᔪᑕᐅᓲᑦ 

ᑳᓪᒐᕆ−ᒥ.  ᑲᑎᒪᕐᔪᐊᖅᑐᑦ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᐃᑲᔫᑎᒃᓴᓂᒃ ᐃᓚᐅᔪᓄᑦ ᐊᑑᑎᖃᑦᑎᐊᓕᒑᔪᑦ ᑲᓇᑕᒥ 

ᑐᑭᓯᓇᓱᐊᖅᑐᑦ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᓄᓇᕗᒻᒥ 

ᐱᓕᕆᐊᖑᓛᖅᑐᖅ. ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ ᐃᓚᐅᓚᐅᖅᐳᖅ ᒪᕐᕈᐃᖅᓱᖅᖢᓂ 

ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ; "ᐃᑲᔪᖅᓱᕐᓗᒋᑦ ᓇᒡᓕᒋᔭᐅᔪᑦ ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ 

ᐊᕐᓇᐃᑦ ᐊᒻᒪ ᓂᕕᐊᖅᓵᑦ −  ᑲᑐᔾᔨᖃᑎᒌᑦ ᐊᒻᒪ ᐱᐅᓪᓗᑎᒃ ᐱᓕᕆᔾᔪᓯᕆᔭᐅᔪᑦ" ᐊᒻᒪ "ᓄᓇᖅᑲᑎᒌᓄᑦ ᑭᓯᐊᓂ 

ᐊᐅᓚᔾᔭᒋᐊᖅᑕᐅᔪᓐᓇᖅᑐᖅ: ᑐᖁᑕᐅᔪᖃᖅᑎᓪᓗᒍ ᕿᒪᒃᑕᐅᔪᓄᑦ ᐃᑲᔪᖅᑐᐃᔨᑦ" ᐊᑐᐃᓐᓇᐅᑎᑕᐅᓪᓗᑎᒃ 

ᐃᓕᓐᓂᐊᖅᑕᐅᔪᒃᓴᑦ.  

 

 

ᐊᒃᓱᕈᕐᓇᖅᑐᖅᑕᖃᓚᐅᙱᑦᑐᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔫᑎᑦ ᑮᓇᐅᔭᓂᒃ 2017-2018 ᐊᕐᕌᒍᒥ.  

 

 

ᑮᓇᐅᔭᖃᖅᑎᑦᑎᓂᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ ᐃᑲᔪᖅᑐᐃᔨᑦ ᐃᓱᓕᓚᐅᖅᑐᖅ ᒫᑦᓯ 31, 2018-

ᖑᑎᓪᓗᒍ. ᒪᓕᒐᓕᕆᔨᒃᑯᑦ ᒫᓐᓇ ᕿᓂᖅᐸᓪᓕᐊᕗᑦ ᐱᔭᐅᔾᔭᐃᕋᓱᒃᖢᒋᑦ ᑮᓇᐅᔭᑦ ᐱᓕᕆᐊᕐᒧᑦ 

ᐃᖏᕐᕋᑎᑕᐅᖏᓐᓇᕈᑎᒃᓴᑦ.  

 

ᐊᒡᒍᖅᓯᒪᓂᖓ 3:  ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᑲᒪᒋᔭᐅᔾᔪᑎᓄᑦ ᐱᓕᕆᐊᑦ 2017-

2018−ᒥ 

ᐱᔾᔪᑎᒋᔭᐅᔪᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑲᒪᒋᔭᐅᔾᔪᑎᓄᑦ ᐱᕚᓪᓕᖅᑎᑕᐅᖁᓪᓗᒍ ᐃᑲᔪᖅᑐᐃᓐᓂᖅ, 

ᐱᓕᒻᒪᒃᓴᖅᑎᑦᑎᓂᖅ, ᐊᒻᒪ ᐱᔨᑦᑎᕋᐅᑎᑦ ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ, ᐱᕚᓪᓕᖅᑎᑕᐅᖁᓪᓗᒋᑦ ᐱᐅᓂᖏᑦ 

ᐃᓕᖅᑯᓯᕐᒧᑦ ᐊᒃᑐᐊᓂᓖᑦ ᐊᒻᒪ ᐊᑦᑕᕐᓇᙱᓪᓗᑎᒃ ᐃᑲᔪᖅᑐᐃᔾᔪᓯᑦ ᐊᒻᒪ ᐱᔨᑦᑎᕋᐅᑎᑦ ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ 

ᒥᒃᖠᒋᐊᖅᑎᓪᓗᒋᓪᓗ ᐱᕋᔭᒃᑕᐅᔪᓄᑦ ᐋᓐᓂᕈᑕᐅᓲᑦ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᒌᒃᐸᒡᓗᑎᒃ ᐊᓯᖏᓐᓂᒃ ᒐᕙᒪᒃᑯᓐᓂ 

ᐱᓕᕆᔨᐅᖃᑕᐅᔪᓂᒃ ᒐᕙᒪᒃᑯᓐᓅᙱᑦᑐᕐᓗ ᑎᒥᒋᔭᐅᔪᓄᑦ. ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐱᓕᒻᒪᒃᓴᖅᑎᑦᑎᖃᑦᑕᖅᐳᖅ 

ᐅᔾᔨᕈᓱᒃᑎᑦᑎᖃᑦᑕᖅᐳᕐᓗ ᐱᕋᔭᒃᑕᐅᓯᒪᔪᓄᑦ ᐱᔾᔪᑕᐅᔪᓂᒃ ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖅᑳᖅᐸᒃᑐᓄᑦ ᓲᕐᓗ 

ᐃᓗᐊᖅᓴᐃᔨᑦ, ᐸᓖᓯᒃᑯᑦ, ᐃᓱᒪᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐊᒻᒪ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ.  

 

ᐊᒃᓱᕈᕐᓇᖅᑐᑦ  

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐱᓕᒻᒪᒃᓴᐅᑎᒃᓴᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ  

 
ᐱᖓᓱᓂᒃ ᓄᑖᓂᒃ ᐃᖅᑲᓇᐃᔭᖅᑎᑖᓚᐅᖅᐳᑦ ᐱᕋᔭᒃᑕᐅᓯᒪᔪᑦ ᐊᐅᓚᑦᑎᔨᓂᒃ ᐊᒻᒪ ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨᒃᓴᓂᒃ.   

ᐃᓕᓐᓂᐊᖅᑎᑕᐅᓚᐅᖅᐳᓪᓗ ᑕᐃᒎᓯᓕᖕᒥᒃ ᐊᔪᙱᑕᐅᔭᕆᐊᖃᓪᓚᕆᒃᑐᑦ ᐅᑭᐅᖅᑕᖅᑐᒥ ᐱᕋᔭᒃᑕᐅᓯᒪᔪᓄᑦ 

ᐱᔨᑦᑎᕋᖅᑎᓄᑦ ᑐᑭᓯᑎᑕᐅᕚᓪᓕᖅᑎᓪᓗᒋᑦ ᐃᓚᒋᔭᐅᓪᓗᓂ. ᐱᓕᒻᒪᒃᓴᕐᓂᖅ ᐱᒋᐊᖅᑎᑕᐅᓚᐅᖅᐳᖅ ᓄᓇᕘᓕᒫᒥ 

ᐱᓕᕆᔨᐅᖃᑎᒌᓄᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᓄᑦ ᐊᐃᑦᑑᓯᐊᓄᑦ ᑲᓇᑕᒥ ᐊᑐᐊᒐᓕᕆᔨᒃᑯᓐᓂ ᐱᕋᔭᒃᑕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. ᐱᓕᒻᒪᒃᓴᖅᑎᓪᓗᒋᑦ ᑲᒪᒋᔭᐅᓲᖑᓪᓗᑎᒃ ᑐᙵᕕᖏᑦ ᐊᔪᖅᑕᐅᒋᐊᖃᙱᑦᑐᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ 

ᐱᓕᕆᐊᕆᔭᐅᔪᓄᑦ ᐱᕋᔭᒃᑕᐅᓯᒪᔪᑦ ᐊᑐᕐᓗᑎᒃ ᐊᒃᓱᕈᕐᓇᖅᑐᒃᑰᓗᐊᖅᑐᑦ ᑐᓴᖅᑕᐅᕙᓪᓕᐊᔪᑦ ᐱᓕᕆᔾᔪᑕᐅᑲᑕᒡᓗᑎᒃ.    

 

ᐋᒡᒌᓯᒥ ᓯᑎᐱᕆᒥᓪᓗ 2017, ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᐃᓚᐅᓚᐅᕐᒥᔪᑦ ᐅᓪᓗᕐᓄᑦ ᑎᓴᒪᓄᑦ 

ᐱᓕᒻᒪᒃᓴᖅᑎᑕᐅᔪᓂᒃ ᐃᓱᒪᓕᕆᓂᕐᒧᑦ ᐃᓅᓕᓴᐃᓂᕐᒥᒃ ᐊᒻᒪ ᐅᓪᓘᖕᓄᑦ ᒪᕐᕉᖕᓄᑦ ᐱᓕᒻᒪᒃᓴᖃᑕᐅᓪᓗᑎᒃ 

ᐊᑦᑕᕐᓇᖅᑐᖃᙱᒃᑲᓗᐊᖅᑎᓪᓗᒍ ᐃᑲᔪᖅᑐᐃᔪᓂᒃ ᐃᓕᓐᓂᐊᖅᓯᓐᓈᑦ ᑲᑎᒪᓂᐅᔪᓂᒃ. ᑕᒪᕐᒥᒃ ᐃᓕᓐᓂᐊᒐᒃᓴᑦ 

ᐋᖅᑭᒃᑕᐅᓯᒪᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑐᓄᑦ ᐃᓅᓪᓗᑎᒃ ᐃᑲᔪᖅᑕᐅᒋᐊᓕᖕᓂᒃ. 

ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᐊᔪᕈᓐᓃᕆᐊᖃᖅᑕᖏᓐᓂᒃ ᐊᔪᕈᓐᓃᓚᐅᖅᓯᒪᕗᑦ ᐃᑲᔪᖅᐸᓪᓕᐊᔪᒪᓪᓗᑎᒃ 

ᐃᓄᖕᓂᒃ ᖃᐅᔨᖃᑦᑕᖅᓯᒪᔪᓂᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐱᔾᔪᑎᓂᒃ ᓂᑲᓪᓗᖓᓂᕐᒧᑦ ᐊᒃᑐᐊᓂᓕᖕᓂᒃ, ᐋᖓᔮᕐᓇᖅᑐᓂᒃ 

ᐊᑐᕐᓂᕐᓗᒃᐸᒃᑐᓄᑦ, ᐃᒻᒥᓃᕈᒪᔮᖅᑐᖃᖅᑎᓪᓗᒍ, ᓯᕘᕋᓂᖅ, ᐊᒃᓱᕈᓗᐊᕐᓂᖅ, ᓇᖕᒥᓂᖅ ᐋᓐᓂᖅᑐᑦ ᐱᐅᓯᖏᑦ ᐊᒻᒪ 

ᐃᓱᒪᐃᕈᑎᓂᖅ.  

 

ᐅᑐᐱᕆ 2017-ᒥ, ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐃᓚᐅᖃᑦᑕᓚᐅᖅᐳᖅ ᐅᓪᓗᕐᓄᑦ 12-ᓄᑦ ᐃᓕᓐᓂᐊᖃᑕᐅᔪᓂᒃ 

(ᐃᓅᓯᕗᑦ ᓇᒧᙵᖅᐸᓪᓕᐊᓂᖓ:  ᐱᓕᕆᐊᒃᓴᖅ 1) ᐃᓕᓐᓂᐊᖅᑎᑕᐅᕗᖅ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᓐᓂ 

ᑲᖏᖅᖢᒑᐱᖕᒥᑦ.  ᐅᑯᐊ ᐃᓕᓐᓂᐊᒐᒃᓴᑦ ᐋᖅᑭᒃᑕᐅᓯᒪᕗᑦ ᓄᓇᕗᒥᐅᓄᑦ ᓴᖅᑭᑦᑎᔪᓐᓇᖁᓪᓗᒋᑦ ᖃᓄᕈᓘᔭᖅ 

ᐱᔾᔪᑎᖃᖅᑐᓂᒃ ᐋᓐᓂᖅᑎᕆᓂᐅᕙᒃᑐᓂᒃ, ᐃᓚᒋᔭᐅᓪᓗᓂ ᓂᖓᕐᓂᐅᕙᒃᑐᖅ, ᐊᒻᒪ ᐊᐅᓚᑦᑎᓂᖅ ᐊᒻᒪ ᐋᓐᓂᕐᓇᖅᑐᓂᒃ 

ᐱᐅᓯᖃᖅᐸᒃᑐᑦ. ᐃᓚᐅᔪᑦ ᐱᖃᖅᑎᑕᐅᑦᑎᐊᕈᓐᓇᖅᐳᑦ ᐃᑲᔫᑎᒃᓴᓂᒃ ᐃᓕᖅᑯᓯᕆᔭᐅᔪᒃᑯᑦ ᐃᓅᓯᓕᕆᔭᐅᔾᔪᑎᒃᑯᑦ.  

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐃᓚᐅᖏᓐᓇᖃᑦᑕᕐᓂᐊᖅᐳᖅ ᑭᖑᓪᓕᕐᒥ ᐱᓕᕆᐊᒃᓴᓂᒃ ᐊᑐᐃᓐᓇᕈᖅᑎᑕᐅᔪᓂᒃ 

ᐃᓕᓴᖅᓯᕕᒃᑯᓐᓂ.  

 

ᒫᑦᓯ 2018−ᒥ, ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐃᓚᐅᓚᐅᖅᐳᖅ ᐅᓪᓗᕐᓄᑦ ᑕᓪᓕᒪᓄᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ 

ᐊᑦᑕᕐᓇᖅᑐᖃᖅᑎᓪᓗᒍ ᐃᑲᔪᖅᑐᐃᔭᕆᐊᖃᖅᐸᑕ Fredericton−ᒥ ᐊᒻᒪ New Brunswick−ᒥ.  ᐱᓕᒻᒪᒃᓴᖅᑎᑕᐅᔪᖅ 

ᑐᙵᕕᖃᑦᑎᐊᖅᑐᒻᒪᕆᐊᓘᓚᐅᖅᐳᑦ ᐱᓕᕆᖃᑎᖃᕐᓂᐊᖅᑎᓪᓗᒋᑦ ᖁᓄᔪᕐᓂᐊᖅᑕᐅᓯᒪᔪᓂᒃ, ᑕᒪᐃᓐᓂᒃ ᐃᓐᓇᕐᓂᒃ 

ᐊᒻᒪ ᓄᑕᖅᑲᓂᒃ. ᖃᐅᔨᓇᓱᖃᑦᑕᖅᐳᑦ ᐊᑲᐅᓛᓂᒃ ᐱᓕᕆᔾᔪᓯᕐᓂᒃ ᐊᑐᐃᓐᓇᕈᕐᕕᒋᓗᒋᑦ ᐱᕋᔭᒃᑕᐅᖅᓯᒪᔪᑦ 

ᖃᓄᑐᐃᓐᓇᖅ ᐱᔨᑦᑎᕋᕈᓐᓇᖅᑕᖏᓐᓂᒃ ᐱᔨᑦᑎᕋᖅᐸᒡᓗᑎᒃ ᐃᑲᔪᖅᑕᐅᑎᓪᓗᒋᑦ ᐱᔨᑦᑎᕋᖅᑕᐅᒋᐊᓕᑦ.   

 
 

ᐱᕙᓪᓕᐊᑎᑕᐅᓂᖏᑦ ᐱᓕᒻᒪᒃᓴᖅᑎᑦᑎᓂᐊᕐᓗᓂ ᐱᓕᕆᔾᔪᑎᒃᓴᓂᒃ  

 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐋᖅᑭᒃᓯᓚᐅᖅᐳᖅ ᐊᔾᔨᒌᙱᑦᑐᓂᒃ ᐱᓕᕆᖃᑕᐅᓐᓇᖅᑐᓂᒃ ᐱᓕᒻᒪᒃᓴᖅᑎᑕᐅᓂᕐᒧᑦ 

ᑲᑎᖅᓱᒐᕐᓂᒃ ᐱᓕᕆᐊᖑᔪᒃᓴᑦ ᑐᕌᒐᕆᔭᐅᔪᓄᑦ ᐃᓄᖕᓄᑦ ᐊᑐᕐᓗᑎᒃ ᐊᔾᔨᒌᙱᑦᑐᓂᒃ ᑲᑎᒪᑎᑕᐅᖃᑦᑕᖅᑐᓂᒃ, ᓲᕐᓗ: 

 

• ᐱᓕᒻᒪᒃᓴᖅᑎᑕᐅᓗᑎᒃ ᐃᖅᑲᓇᐃᔭᖅᑎᑦ ᐅᐸᒃᑕᐅᖅᑳᖅᐸᒃᑐᑦ 

ᐱᕋᔭᒃᑕᐅᔪᓄᑦ ᐊᐅᓚᑦᑎᔨ ᐃᓕᓐᓂᐊᖅᑎᑦᑎᓂᐊᖅᐳᑦ ᐅᓪᓗᕐᓄᑦ ᐱᖓᓱᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ 

ᑕᐃᒎᓯᖃᖅᖢᓂ "ᐊᒃᓱᕈᕐᓇᖅᑐᒃᑰᓗᐊᖅᑐᓂᒃ ᑐᑭᒧᐊᒃᑎᑦᑎᓂᖅ ᐊᒻᒪ ᓇᖕᒥᓂᖅ ᑲᒪᒋᓂᐊᕐᓗᓂ 

ᐱᓕᒻᒪᒃᓴᖅᑎᑦᑎᓂᖅ" ᑲᖏᖅᖠᓂᕐᒥ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᑦ, ᓄᓇᓕᖕᓂ 

ᐃᖅᑲᖅᑐᖅᑕᐅᔪᓕᕆᔨᒻᒪᕇᑦ, ᐃᓚᒌᓄᑦ ᐱᓕᕆᔨ, ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ. ᑲᑎᖦᖢᒋᑦ ᖁᓕᐅᓚᐅᖅᐳᑦ 

ᐃᓚᐅᔪᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ ᐋᒡᒌᓯ 2017-ᒥ.  ᐃᓚᒋᔭᐅᓪᓗᓂ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑲᖏᖅᖠᓂᕐᒥ, ᓄᓇᓕᖕᓂ ᐃᖅᑯᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᑦ ᐊᒻᒪ ᓄᓇᓕᖕᓂ 

ᐃᖅᑲᖅᑐᐃᔪᓕᕆᔨᒻᒪᕇᑦ ᓄᒃᑕᓚᐅᖅᐳᑦ ᐅᑯᓄᖓ ᓄᓇᓕᖕᓄᑦ ᐊᕐᕕᐊᑦ, ᐃᒡᓗᓕᒑᕐᔪᒃ, ᐃᒡᓗᓕᒃ, ᐃᖃᓗᐃᑦ, 

ᑰᒑᕐᔪᒃ, ᐸᖕᓂᖅᑑᖅ ᐊᒻᒪ ᓴᓂᑭᓗᐊᖅ ᐃᓕᓐᓂᐊᖅᓯᓐᓈᑦ ᑲᑎᒪᖃᑎᖃᕆᐊᖅᑐᖅᖢᑎᒃ.   

 

• ᐱᓕᒻᒪᒃᓴᖅᑎᑕᐅᔪᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ ᓄᓇᕗᒻᒥ ᑲᑎᙵᓂᖏᑦ 

ᐱᕋᔭᒃᑕᐅᔪᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒻᒪᕆᖕᓂᒃ ᐊᑐᐃᓐᓇᕈᕐᕕᒋᓗᒋᑦ 

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐃᑲᔪᖅᑎᖏᑦ ᑐᑭᓯᒋᐊᒐᒃᓴᓂᒃ ᐱᕋᔭᒃᑐᓕᕆᓂᕐᒥᒃ ᐊᒻᒪ 

ᐱᕋᔭᒃᑕᐅᓯᒪᔪᓕᕆᓂᕐᒥᒃ. ᐱᕋᔭᒃᑕᐅᔪᓄᑦ ᐊᐅᓚᑦᑎᔨ ᐃᓕᓐᓂᐊᖅᓯᓐᓈᑦ ᑲᑎᒪᑎᑦᑎᖃᑦᑕᓚᐅᖅᐳᖅ ᓄᓇᕘᒥ 

ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ ᐱᓕᒻᒪᒃᓴᖅᑎᑕᐅᑎᓪᓗᒋᑦ ᐃᓚᐅᔪᓪᓗ ᐱᑎᑕᐅᓪᓗᑎᒃ ᖃᕆᑕᐅᔭᕐᒧᑦ 

ᑲᑉᐳᑎᒋᐊᓕᖕᓂᒃ USBs ᑐᑭᓯᒋᐊᒐᒃᓴᓂᒃ ᑕᕐᕆᔮᒃᓴᖃᑐᓂᒃ ᑐᑭᓯᓇᖅᖢᑎᒃ ᐃᖅᑲᖅᑐᐃᔪᓕᕆᓂᖅ ᑲᓇᑕᒥ, 

ᓱᓕᔪᑦ ᑎᑎᕋᖅᓯᒪᔪᑦ ᑲᓇᑕᒥ ᐱᖁᔭᒃᓴᖅ ᐱᔪᓐᓇᐅᑎᑦ ᐊᒻᒪ ᐃᑲᔫᑎᒃᓴᑦ ᖃᓄᐃᓕᐅᕐᓗᑎᒃ ᐃᑲᔪᕈᓐᓇᕐᒪᖔᑕ 

ᐱᕋᔭᒃᑕᐅᓯᒪᔪᓂᒃ ᐊᒻᒪ ᐊᓐᓇᒃᓯᒪᔪᓂᒃ ᐱᕋᔭᒃᑕᐅᓂᑯᓂᒃ.   ᐃᑲᔫᑎᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᐃᓚᐅᔪᓄᑦ 

ᑐᑭᓕᐅᖅᑕᐅᓚᐅᖅᐳᑦ ᑕᒪᐃᓐᓂᒃ ᓄᓇᕗᒻᒥ ᐃᓕᑕᕆᔭᐅᓯᒪᔪᑦ ᐅᖃᐅᓯᖅᑕᕆᔭᐅᔪᓂᒃ.    

 

• ᑐᑭᓯᒋᐊᖅᑎᑕᐅᓪᓗᑎᒃ ᑲᑎᒪᔾᔪᑕᐅᔪᑦ ᐊᔾᔨᒌᙱᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᕝᕕᓕᖕᓄᑦ ᐱᓕᕆᖃᑎᖃᓲᑦ 

ᐃᓄᖕᓂᒃ ᐱᕋᔭᒃᑕᐅᓯᒪᔪᓂᒃ. 

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᑐᑭᓯᒋᐊᖅᑎᑦᑎᓪᓗᓂ ᑲᑎᒪᑎᑦᑎᖃᑦᑕᓚᐅᖅᐳᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᔾᔨᒌᙱᑦᑐᑦ ᐱᓕᕆᕝᕕᖕᓂᒃ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ ᓴᖅᑭᑦᑎᓇᓱᒃᖢᑎᒡᓗ 

ᐃᑲᔫᑎᒃᓴᓂᒃ ᐱᕋᔭᒃᑕᐅᓯᒪᔪᓄᑦ ᐊᒻᒪ ᐊᓐᓇᒃᓯᒪᔪᓄᑦ. ᐅᑯᐊ ᑐᑭᓯᒋᐊᖅᑎᑕᐅᓪᓗᑎᒃ ᑲᑎᒪᑎᑕᐅᔪᑦ 

ᐱᓕᕆᐊᖑᓚᐅᖅᐳᑦ ᐅᐸᒍᑎᓯᒪᓪᓗᑎᒃ ᑲᑎᒪᑲᑕᒃᑐᓂᒃ, ᐊᒻᒪ ᐅᖃᓘᑎᒃᑯᑦ ᑲᑎᒪᔪᓂᒃ 

ᐃᖅᑲᖅᑐᐃᕕᓕᕆᔨᒃᑯᓐᓂ, ᐃᓗᐊᖅᓴᐃᔨᓂᒃ ᑐᐊᕕᕐᓇᖅᑐᓕᕆᕝᕕᖕᒦᑦᑐᓂᒃ ᕿᑭᖅᑕᓂ ᐋᓐᓂᐊᕕᐊᓗᖕᒥ, 

ᐊᖓᔪᖅᑲᐅᑏᑦ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓱᒪᓕᕆᔨᒃᑯᑦ, ᐊᒻᒪ ᓄᓇᓕᖕᓂ ᐋᓐᓂᐊᕕᖕᒥ ᐃᑲᔪᖅᑎᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᓄᓇᓕᖕᓂ ᐃᓄᓕᕆᔨᒃᑯᑦ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓐᓇᐃᑦ ᐃᓕᓴᐃᔨᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᒻᒪ ᒐᕙᒪᒃᑯᓐᓂᒃ ᑐᓴᐅᒪᔪᓕᕆᔨᒃᑯᑦ ᒐᕙᒪᓕᕆᔨᒃᑯᓐᓂ.     

 

• ᑐᑭᓯᒋᐊᖅᑎᑕᐅᓪᓗᑎᒃ ᑲᑎᒪᔾᔪᑕᐅᔪᑦ ᐊᔾᔨᒌᙱᑦᑐᑦ ᐱᓕᕆᕝᕕᓕᖕᓄᑦ ᐱᓕᕆᖃᑎᖃᓲᑦ ᐃᓄᖕᓂᒃ 

ᐱᕋᔭᒃᑕᐅᓯᒪᔪᓂᒃ.  

ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᑐᑭᓯᒋᐊᒐᒃᓴᓂᒃ ᑲᑎᒪᑎᑦᑎᓪᓗᑎᒃ ᐊᕐᓇᓄᑦ 

ᕿᒫᕝᕕᖕᒧᑦ ᐊᒻᒪ ᓯᕗᒻᒧᑦ ᐊᖏᕐᕋᖃᙱᑦᑐᒃᑯᕕᒃ ᐃᖃᓗᖕᓂ. ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᒃ ᐊᒻᒪ 

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐃᓚᐅᓚᐅᕐᒥᔪᑦ ᑐᑭᓯᒋᐊᒐᒃᓴᓂᒃ ᑲᑎᒪᑎᑕᐅᔪᓂᒃ ᕿᒫᕝᕕᖕᓂᒃ.  

ᐱᓕᕆᐊᖑᔪᑦ ᐊᔾᔨᒌᖃᑦᑕᓚᐅᙱᑦᑐᑦ ᐱᕋᔭᒃᓯᒪᔪᑦ ᑎᑎᖅᑲᑦ ᓄᖅᑲᖅᑎᑕᐅᑎᓪᓗᒋᑦ, ᑐᑭᒧᐊᒃᑎᑉᐸᒡᓗᒋᑦ 

ᐱᕋᔭᒃᑐᓕᕆᔾᔪᓯᑦ, ᐊᒻᒪ ᐱᔾᔪᑎᒃᓴᑦ ᐊᑐᐃᓐᓇᐅᔪᑦ ᓄᓇᕗᒥᐅᓄᑦ.  

 

• ᑐᑭᓯᒋᐊᒐᒃᓴᓄᑦ ᑲᑎᒪᓃᑦ ᐱᕋᔭᒃᑕᐅᓯᒪᔪᑦ ᐃᓚᖏᓪᓗ ᓇᓗᓇᐃᖅᑕᐅᓯᒪᔪᓂᒃ ᐱᔾᔪᑕᐅᔪᓂᒃ 

ᐱᕋᔭᒃᑕᐅᔪᓄᑦ ᐊᐅᓚᑦᑎᔨ ᐱᔭᒃᓴᖅᑖᖅᑎᑕᐅᖃᑦᑕᓚᐅᖅᐳᖅ ᐱᕋᔭᒃᑕᐅᓯᒪᔪᑦ ᑐᓐᓂᖅᑯᑕᐅᔪᓂᒃ ᐸᓖᓯᒃᑯᓐᓂ, 

ᐃᓱᒪᓕᕆᔨᒃᑯᓐᓂ, ᐃᓄᖕᓄᑦ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ, ᐊᒻᒪ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ ᓲᕐᓗ 

ᐃᓅᓯᖃᑦᑎᐊᖅᑐᓕᕆᔨᑦ ᐊᒻᒪ ᓄᓇᓕᖕᓂ ᐃᓅᓯᓕᕆᔨᒃᑯᑦ. ᑕᒪᒃᑯᐊ ᐱᔨᑦᑎᖅᑕᐅᒋᐊᓖᑦ ᐱᕋᔭᒃᑕᐅᓯᒪᔪᑦ 

ᑐᑭᓯᒋᐊᒐᒃᓴᖅᓯᐅᓲᖑᖕᒪᑕ ᐱᕋᔭᒃᑕᐅᓯᒪᔪᑦ ᐃᖅᑲᖅᑐᐃᕕᒃᑰᖅᑎᑦᑎᓂᐊᖅᑎᓪᓗᒋᑦ ᐊᑐᖅᑕᐅᓯᒪᔪᓄᑦ 

ᐃᓅᓯᖏᓐᓄᑦ.  ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨᑦ ᑐᑭᓯᒋᐊᖅᑎᑦᑎᓲᖑᓪᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐊᒻᒪ 

ᐱᔾᔪᑕᐅᔪᓂᒃ ᐱᕋᔭᒃᑕᐅᔾᔪᑎᒋᔭᖏᑦ ᐱᔾᔪᑎᒋᓪᓗᒋᑦ   

 

• ᑐᙵᓱᒃᑎᑦᑎᓂᖅ ᑭᒃᑯᑐᐃᓐᓇᕐᓂᒃ ᑐᑭᓯᒋᐊᒐᒃᓴᖅᑕᖃᕐᓗᓂ ᐅᐸᒃᑕᐅᕝᕕᒃ 

ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᑦ ᑐᑭᓯᒋᐊᕐᕕᒃᓴᒥ ᐅᑕᖅᑭᓚᐅᖅᐳᑦ ᐊᕐᕌᒍᓕᒫᖅᓯᐅᑎᑦ ᐃᖅᑲᓇᐃᔮᖏᓐᓂᒃ 

ᖃᐅᔨᑎᑦᑎᔪᓂᒃ ᐃᖃᓗᖕᓂ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓇᒧᑦ ᓯᐊᕐᕆᔮᕐᕕᖕᒥ. ᐱᔨᑦᑎᕋᖅᑕᐅᔪᓄᑦ 

ᐃᖅᑲᓇᐃᔭᖅᑎᑦ ᑐᑭᓯᒋᐊᒐᒃᓴᓂᒃ ᑐᓴᖅᑎᑦᑎᔪᓐᓇᓚᐅᖅᐳᖅ ᐃᑲᔫᑎᒃᓴᓂᒡᓗ ᒪᓂᒻᒪᐃᕙᒃᖢᓂ ᓄᓇᓕᖕᓂ 

ᒪᓕᒐᓕᕆᔨᒃᑯᑦ ᐊᑐᐃᓐᓇᕈᖅᑎᑉᐸᒃᑕᖏᓐᓂᒃ ᓄᓇᕗᒥᐅᓄᑦ. ᐃᒧᑦᑕᖅᑐᑦ ᐅᖃᓕᒫᒐᕋᓛᑦ ᐱᕋᔭᒃᑕᐅᓯᒪᔪᓄᑦ 

ᐱᓕᕆᐊᖑᔭᕆᐊᖃᖅᐸᒃᑐᑦ, ᐃᓚᒌᓐᓄᑦ ᐋᓐᓂᖅᓯᕆᑎᑦᑎᑦᑕᐃᓕᓂᕐᒧᑦ ᐱᖁᔭᖅ, ᐱᕋᔭᒃᓯᒪᔪᑦ 

ᐸᓯᔭᒃᓴᙳᖁᔭᐅᙱᑦᑐᓄᑦ ᐱᓕᕆᐊᖅ, ᓱᓕᔪᑦ ᑎᑎᕋᖅᓯᒪᔪᑦ ᑲᓇᑕᒥ ᐱᕋᔭᒃᑕᐅᔪᑦ ᐱᖁᔭᒃᓴᕐᒥ 

ᐱᔪᓐᓇᐅᑎᒋᔭᐅᔪᑦ, ᐊᒻᒪ ᖃᕆᑕᐅᔭᕐᒧᑦ ᑲᑉᐳᑎᒋᐊᓖᑦ USBs ᑕᕐᕆᔮᒃᓴᖃᖅᖢᑎᒃ ᑐᑭᓯᓇᖅᓯᑎᓯᒪᓪᓗᑎᒃ 

ᐃᖅᑲᖅᑐᐃᕕᒃᑯᑦ ᖃᓄᐃᓕᐅᖅᐸᖕᒪᖔᑕ ᑎᓴᒪᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓯᖅᑕᓂᒃ ᑐᓂᐅᖅᑲᖅᑕᐅᓚᐅᖅᐳᑦ 

ᐅᐸᒍᑎᓯᒪᔪᑦ.   

 

ᐊᔾᔨᐸᓗᖏᑦ ᑐᑭᓯᒋᐊᒐᒃᓴᑦ ᐅᐸᒃᑕᐅᕝᕖᑦ ᐋᖅᑭᒃᑕᐅᓚᐅᕐᒥᔪᑦ ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᑐᑭᓯᑎᑕᐅᕚᓪᓕᖅᑎᓪᓗᒋᑦ.   

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᖃᐅᔨᓴᖃᑦᑕᓚᐅᕐᒥᔪᖅ ᑕᑕᑎᕆᐊᓕᖕᓂᒃ ᐱᔨᑦᑎᕋᖅᑕᐅᔪᓄᑦ ᐱᓕᒻᒪᒃᓴᖃᑕᐅᔪᓄᓪᓗ 

ᑭᐅᔪᓐᓇᖁᓪᓗᒋᑦ.  

 

ᐊᒃᓱᕈᕐᓇᖅᑐᖅᑕᖃᓚᐅᙱᑦᑐᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔫᑎᑦ ᐱᓕᕆᐊᒃᑯᑦ 2017-2018 ᐊᕐᕌᒍᒥ.  

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ  

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᓴᖅᑭᑦᑎᕙᓪᓕᐊᖏᓐᓇᖅᐳᖅ ᓴᙱᔪᓂᒃ ᐱᓕᕆᖃᑎᒌᒃᓴᓂᒃ ᐊᔾᔨᒌᙱᑦᑐᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᐊᒻᒪ ᒐᕙᒪᒃᑯᓐᓅᙱᑦᑐᖅ ᑎᒥᒋᔭᐅᔪᓄᑦ ᐱᔾᔪᑎᖃᖅᖢᑎᒃ ᐱᓕᕆᐊᕐᒥᒃ ᑲᑐᔾᔨᖃᑎᒌᑦ 

ᐊᐅᓚᑦᑎᔨᓂᒃ ᑲᑐᔾᔨᖃᑎᒌᑦᑎᐊᕐᓂᖅᓴᐅᓕᕐᓗᑎᒡᓗ ᐱᕋᔭᒃᑕᐅᓯᒪᔪᓂᒃ ᐱᔾᔪᑕᐅᕈᓘᔭᖅᐸᒃᑐᓂᒃ. ᐅᑯᐊ ᐱᓕᕆᖃᑎᒌᑦ 

ᐃᑲᔪᖅᑎᒌᒃᖢᑎᒃ ᓇᓗᓇᐃᖅᓯᓲᖑᕗᑦ ᓯᕗᓪᓕᐅᔾᔭᐅᒋᐊᓕᖕᓂᒃ ᐊᒻᒪ ᐱᓕᕆᔾᔪᓯᕐᓂᒃ ᑲᒪᒋᔭᐅᔾᔪᑎᓄᑦ 

ᐱᕋᔭᒃᑕᐅᓯᒪᔪᓄᑦ.  
  

ᐊᒃᓱᕈᕐᓇᖅᑐᑦ  

ᐅᐃᒍᖓ A: ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ − ᑮᓇᐅᔭᓕᕆᔾᔪᑎᑦ 

ᐅᓂᒃᑳᑦ 2017/18 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᑎᑎᕋᖅᓯᒪᔪᑦ, ᐊᐃᕆᓕ 1, 2017−ᒥ ᒫᑦᓯ 31, 2018−ᒧᑦ ᑎᑭᓪᓗᒍ 

 
 

ᐱᒋᐊᕈᑕᐅᔪᑦ ᑮᓇᐅᔭᑦ        $ 130,403.68 

 

ᑮᓇᐅᔭᖅᑖᖑᕙᓪᓕᐊᔪᑦ 

ᒐᕙᒪᑐᖃᒃᑯᓐᓂᑦ ᐃᑲᔫᑎᑦ)    $ 83,966.81 

ᑮᓇᐅᔭᑦ ᐅᑎᖅᑎᑕᐅᔪᑦ − ᐊᐃᑦᑑᑎᓄᑦ ᐊᖏᖃᑎᒌᒍᑎᓪᓗᐊᑕᑦ* $ 12,603.17 

ᕿᑐᕐᖏᐅᖅᑐᑦ ᑲᑎᑕᐅᕙᓪᓕᐊᔪᑦ (2017/18)  $   1,995.78 

      $ 98,565.76  

 

$ 228,969.44 

 

ᐊᑭᓕᐅᑎᑦ   

ᑮᓇᐅᔭᑦ ᐅᑎᖅᑎᑕᐅᔪᑦ − ᐊᐃᑦᑑᑎᓄᑦ ᐊᖏᖃᑎᒌᒍᑎᓪᓗᐊᑕᑦ    $ 63,458.59           

       

ᒪᑐᔭᐅᑎᓪᓗᒍ ᑲᑎᖦᖢᒋᑦ ᑮᓇᐅᔭᑦ        $ 

165,510.85 
 
 
 
 
 

*ᑮᓇᐅᔭᑦ ᐅᑎᖅᑎᑕᐅᔪᑦ − ᐊᐃᑦᑑᑎᓄᑦ ᐊᖏᖃᑎᒌᒍᑏᑦ, ᑕᑯᒃᓴᐅᑎᑦᑎᕗᑦ ᑮᓇᐅᔭᓂᒃ ᐅᑎᖅᑎᑕᐅᔪᕕᓂᕐᓂᒃ ᐱᕋᔭᒃᑕᐅᓯᒪᔪᓄᑦ 

ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒥ  

ᐱᖓᓱᑦ ᐱᓕᕆᐊᒃᓴᑦ ᐊᑐᓚᐅᙱᑦᑐᑦ ᐊᑕᖏᖅᖢᒍ ᑮᓇᐅᔭᖅᑑᑎᖏᓐᓂᒃ ᒪᓕᒃᖢᒍ ᐊᐃᑦᑑᑎᓄᑦ ᐊᖏᖃᑎᒌᒍᑎᑦ 

 

 

 

 

 


